
​​​«Վարժական հավաքներ հայտարարելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	09.03.2023թ.

	
	N /27.2/11978-2023

	1. «Վարժական հավաքներ հայտարարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 5-րդ կետով ՀՀ պաշտպանության նախարարին հանձնարարվում է ի թիվս այլնի ապահովել վարժական հավաքների կանչման ենթակա պահեստազորայինների՝ ՀՀ-ից դուրս գտնվելու վերաբերյալ տեղեկության ստացումը:

Նշվածը կարող է անիրագործելի լինել այնքանով, որքանով որոշակի չեն ոչ միայն նման տեղեկություններ ստանալու իրավական հիմքերը, այլ նաև նման տեղեկություններ ստանալու և դրանց հետագա մշակման կարգերը և նպատակները:

«Զինվորական ծառայության և զինծառայողի կարգավիճակի մասին» ՀՀ օրենքը և, մասնավորապես, դրա 59-րդ հոդվածը արտացոլում է պաշտպանության նախարարության կողմից նշված տվյալները մշակելու նպատակները, չի նախատեսում այդ տվյալների մշակման իրավունք և պայմաններ: Պաշտպանության նախարարության կողմից նման տեղեկություն ստանալու իրավական հիմքերի՝ այլ իրավական ակտերում առկայության վերաբերյալ տեղեկության չենք տիրապետում: Պաշտպանության նախարարությունը որպես օգտվող նշված է ՀՀ կառավարության 2006 թվականի հունիսի 22-ի «Հայաստանի Հանրապետության սահմանային էլեկտրոնային կառավարման տեղեկատվական համակարգ ստեղծելու, դրա շահագործման կարգը և համակարգից օգտվողների ցանկը սահմանելու մասին» N 884-Ն որոշման Հավելված 2-ով սահմանված' սահմանային էլեկտրոնային կառավարման տեղեկատվական (ՍԷԿՏ) համակարգից օգտվողների ցանկում: Սակայն մի կողմից N 884-Ն որոշումն ինքնին չունի լիազորող նորմ (իրավական հիմք), մյուս կողմից, N 884-Ն որոշման Հավելվածը բլանկետային է և ՍԷԿՏ համակարգից օգտվելը պայմանավորում կամ սահմանափակում է օգտվողի (այն է՝ այլ օրենքներով նախատեսված) գործառույթների իրականացման համար անհրաժեշտ ծավալով: Այնինչ, ինչպես նշվեց վերևում, «Զինվորական ծառայության և զինծառայողի կարգավիճակի մասին» օրենքում, ըստ այդմ նաև Նախագծում, պարզ չէ խնդրո առարկա տվյալների մշակման նպատակը (կոնկրետ գործառույթը) դրանից բխող՝ տվյալների մշակման պայմանները և այլն:

Պարզ չէ նաև, թե ինչ կարգով է իրականացվելու քաղաքացիների՝ ՀՀ-ից դուրս գտնվելու վերաբերյալ տեղեկության ստացումը: Օրինակ, N 884-Ն որոշման Հավելված 1-ի 15-րդ կետի համաձայն՝ ՍԷԿՏ համակարգից օգտվողների ցանկում նշված պետական մարմիններն անհրաժեշտ ծավալով տվյալներ ստանում են իրենց մոտ ներդրված ՍԷԿՏ համակարգի բաժանորդային կետերի միջոցով՝ համակարգչային կապով իրական ժամանակում:

Վերոգրյալի համատեքստում քաղաքացիների՝ ՀՀ-ից դուրս գտնվելու վերաբերյալ տեղեկություն տնօրինող մարմինը կարող է չունենալ բավարար հիմքեր ՀՀ պաշտպանության նախարարին խնդրո առարկա տվյալները տրամադրելու համար, ըստ այդմ, Նախագծի պահանջը կդառնա անիրագործելի:

Պաշտպանության նախարարությունը քաղաքացիների՝ ՀՀ-ից դուրս գտնվելու վերաբերյալ տեղեկություն տնօրինող մարմնից դրանք ակնկալելիս պետք է ապահովի խնդրո առարկա տվյալների ստացման և դրանց հետագա մշակման պատշաճ իրավական հիմքեր, օրինական նպատակ, տվյալները ստանա և դրանց հետագա մշակումն իրականացնի օրենսդրությամբ սահմանված կարգով և պայմաններով:
	Չի ընդունվել
 Նախագծի 5-րդ կետի 1-ին ենթակետում նախատեսվում է համապատասխան համակարգից համապատասխան տվյալների ստացումը: Ինչ վերաբերում է դրա նպատակին, ապա ենթակետում հստակ նշված է, որ դրա նպատակը ծանուցումների գործընթացի պատշաճ ապահովումն է:
Բացի այդ, համապատասխան կարգավորման հանձնարարականը տրվել է նախարարական պետաիրավական կոմիտեի 30.01.2023թ. նիստի օրակարգի 1-ին կետի 2-րդ ենթակետով:

	2. Նախագծի 5-րդ կետով ՀՀ պաշտպանության նախարարին հանձնարարվում է ի թիվս այլնի ապահովել վարժական հավաքների կանչման ենթակա պահեստազորայինների առողջական վիճակի վերաբերյալ տեղեկության ստացումն էլեկտրոնային առողջապահության ԱՐՄԵԴ համակարգից:

Վերոնշյալը խնդրահարույց է անձնական տվյալների մշակման օրինականության սկզբունքի տեսանկյունից հետևյալ պատճառաբանությամբ՝ առողջական վիճակի վերաբերյալ տեղեկության ստացումն առերևույթ համադրելի է միայն վարժական հավաքի կանչված քաղաքացու բուժհետազոտման գործառույթի իրականացմանը: Միևնույն ժամանակ, քաղաքացիների առողջական վիճակի հետազոտումը և բժշկական փորձաքննությունը իրականացվում է ոչ թե ՀՀ պաշտպանության նախարարության կողմից, այլ բժշկական օգնության և սպասարկման շրջանակներում: Այսպես, բժշկական հետազոտություններն իրականացնում են բժշկական հաստատությունները, փորձաքննություններն իրականացնում են բժիշկները, զինվորական կոմիսարիատի բժշկական հանձնաժողովները, իսկ հիվանդանոցային բուժհետազոտում իրականացնող բժշկական կազմակերպությունների հանձնաժողովները ձևավորվում են ՀՀ առողջապահության նախարարի հրամանով և այլն (տես՝ ՀՀ կառավարության՝ 2018 թվականի 405-Ն որոշումը):

Ըստ այդմ, հաշվի առնելով բուժհետազոտման փաստացի իրականացման շրջանակում ՀՀ պաշտպանության նախարարության դերակատարումը, վարժական հավաքի կանչված քաղաքացիների՝ որպես պացիենտի հետ նախարարություն-պացիենտ իրավահարաբերության բացակայությունը, նման տվյալներ պաշտպանության նախարարության կողմից ստանալու օրինական (օրենքով սահմանված) նպատակի և իրավական հիմքի բացակայությունը՝ պաշտպանության նախարարության կողմից վարժական հավաքների կանչման ենթակա պահեստազորայինների առողջական վիճակի վերաբերյալ տեղեկության ստացումն էլեկտրոնային առողջապահության ԱՐՄԵԴ համակարգից ստանալը կհակասի անձնական տվյալների մշակման օրինականության սկզբունքին: Վերոգրյալը հաշվի առնելով առաջարկում ենք Նախագծի 5-րդ կետի 2-րդ ենթակետը հանել:

Հարկ է նշել նաև, որ բժշկական հաստատությունների (բժիշկների) հասանելիությունը պացիենտի տվյալներին (ներառյալ՝ էլեկտրոնային առողջապահության համակարգի միջոցով) արդեն իսկ սահմանված է «Բնակչության բժշկական օգնության և սպասարկման մասին» օրենքով:
	Չի ընդունվել
Զինծառայողների առողջական վիճակի հետ կապված ԱՐՄԵԴ համակարգի օգտագործման հետ կապված հարաբերություններն արդեն իսկ սահմանված են ՀՀ կառավարության 12,04,2018թ. N 405-Ն որոշման մեջ, ինչպես նաև զինվորական կոմիսարիատները հանդիսանում են ՀՀ պաշտպանության նախարության մարմիններ:
Բացի այդ, համապատասխան կարգավորման հանձնարարականը տրվել է նախարարական պետաիրավական կոմիտեի 30.01.2023թ. նիստի օրակարգի 1-ին կետի 1-ին ենթակետով:

	3. Նախագծի 5-րդ կետում oգտագործվում է «տեղեկատվություն» եզրույթը, այնինչ առերևույթ խոսքը ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին («Տեղեկատվության ազատության մասին» օրենքի 3-րդ հոդված): Ուստի, տարընթերցումներից խուսափելու նպատակով առաջարկում ենք բոլոր այն դեպքերում, երբ խոսվում է տեղեկության, տվյալների մասին, «տեղեկատվություն» եզրույթը վերաբերելի դեպքերում փոխարինել «տեղեկություն» բառով՝ համապատասխան հոլովաձևերով:
	Ընդունվել է

	2. Ֆինանսների նախարարություն


	02.03.2023թ

	
	N 01/11-1/3829-2023

	Դիտողություններ և առաջարկություններ չկան
	Ընդունվել է

	3. Աշխատանքի և սոցիալական հարցերի նախարարություն
	02.03.2023թ

	
	N ՆՄ/ԳԽ/4987-2023

	Դիտողություններ և առաջարկություններ չկան
	Ընդունվել է

	4. Առողջապահության նախարարություն


	23.02.2023թ.

	
	N ԱԱ/16/4003-2023

	Դիտողություններ և առաջարկություններ չկան
	Ընդունվել է


